
Uumasut naasullu avataanit eqqunneqgartut pillugit UKA2021 nallertinnagu nassuiaammik
saqqummiussinissamik Naalakkersuisut peqqunegarnissaannik Inatsisartuni
aalajangiiffigisassatut siunnersuut. Nassuiaat minnerpaamik tulliuttut uku pillugit
paasissutissanik  imagassaaq: ajornartorsiutip  annertussusai, maleruagassiassanut
siunnersuutit, pinaveersaartitsineq, nakkutiginninneq kiisalu uumasunik naasunillu
eqqussanik  navianartorsiortitsisinnaasunik  akiuiniarneq kiisalu  suliniutit  taakku
aningaasalersornissaat.

(Inatsisartunut ilaasortag Aggaluaq B. Egede, Inuit Atagatigiit)

Atassummiit  isumagarpugut  namminersortutut  gaqugukkulluuniit  aallartisarsinnaaneq
oginnerulertariagartog, imaani inuussutissarsiuteqarneq kisimi isumalluutiginagu, nunamilu
inuussutissarsiorneq  periarfissarpassualik ~ suli  annertunerujussuarmik  inerisarnegarnissaa
anguniarlugu ingerlatsisogartariagartoq.

Atassummiit nuannaarutigiuarparput savaatillit ukioq kaajallallugu imminut pilersortarnerat,
tamanna tulluusimaarutissaavoq annertooq. Savaategarneq nunaateqarnerlu tassaapput nunatta
pisariagartilluinnagaanni nunami inuussutissarsiorneq, tamanna aamma
avagqgunnegarsinnaanngilluinnarpoq ogaatigissallugu uummateqarfigisaq tassaavoq
inuussutissarsiornikkut imminut napatinneq pitsannersaat.

Siunnersuuteqartup  siunnersuutaa  tapersikutsoorsinnaavarput,  tassami  savaategarnerup
nunaategarnerullu pitsaasumik piujuaanartinnissaa anguniarlugu siunnersuutegarsimammat. Uani
pinegartut  avataaniit ~ uumasut naasullu  eqgunnegartut  pillugit  naalakkersuisunut
nassuiaassiogqusimmat.

Taamatut  ogaaseqarluta  siunnersuut ~ Atassummiit  ilalerlugu  oqaatigisinnaavarput,
Ataatsimiisitaliamilu susassagartumi suliassanngortillugu.



